Legebiltzarreko Erregelamenduaren 114. artikuluan ezarritakoa betez, agintzen da Nafarroako Parlamentuko Aldizkari Ofizialean argitara daitezen “pertsona fisikoen errentaren gaineko zerga, sozietateen gaineko zerga eta iruzurraren aurkako borrokarako alternatibak aztertzekoa den lantaldearen barne-funtzionamendurako arauak”, zeinak lantaldeak berak onetsi baitzituen 2013ko otsailaren 5ean eginiko bilkuran. Hona testua:

“Lehena. Lantaldearen xedea da txosten bat egitea, Nafarroako zein Estatuko eta Europako beste herrialdeetako zerga sistemak aztertu ondoren. Txosten horretan zehaztuko dira hartu beharreko balizko neurri batzuk, pertsona fisikoen errentaren gaineko zergaren, sozietateen gaineko zergaren eta iruzurraren aurkako borrokaren inguruan.

Behin txostena eginda, Legebiltzarreko Mahaiari igorriko zaio, aurkezten diren boto partikularrekin batera –baldin eta halakorik aurkezten bada–, eta Mahaiak Batzordeko kideei bidaliko die, egoki diren ondorioetarako.

Bigarrena. Hona lantaldea osatuko duten foru parlamentarien zerrenda:

	UPN
	Titularra:
Ordezkoa:
	Carlos García Adanero jauna
Sergio Sayas López jauna

	SPN
	Titularra:
Ordezkoa:
	Juan José Lizarbe Baztán jauna
Samuel Caro Sádaba jauna

	Bildu
	Titularra:
Ordezkoa:
	Maiorga Ramírez Erro jauna
Bikendi Barea Aiestaran jauna

	Aralar NaBai
	Titularra:
Ordezkoa:
	Juan Carlos Longás García jauna
Txentxo Jiménez Hervas jauna

	PP
	Titularra:
Ordezkoa:
	Ana Beltrán Villalba andrea
Enrique Martín De Marcos jauna

	Izquierda-Ezkerra
	Titularra:
Ordezkoa:
	José Miguel Nuin Moreno jauna
Txema Mauleón Echeverría jauna

	Atxiki gabeko parlamentaria
	
	Manu Ayerdi Olaizola jauna


Hirugarrena. Lantaldeak Carlos García Adanero jauna hautatu du lehendakari, zeina, kasua bada, lantaldeko beste kide batek ordezkatu ahalko baitu. Lantaldeari laguntzen dion legelaria lantaldeko idazkari izanen da, edo, kasua bada, haren ordez arituko dena.

Laugarrena. Lantaldeak boto ponderatuen sistemaren bidez hartuko ditu erabaki guztiak. Horretarako, kide-eledun bakoitzak, bere taldea zenbat foru parlamentarik osatzen duten, horrenbeste boto edukiko ditu batzordean. Atxiki gabeko foru parlamentariak boto bat edukiko du.

Bosgarrena. Lantaldeak laguntza eta lankidetza eskatu ahalko dio Nafarroako Gobernuari, eta, Legebiltzarreko Lehendakaritzaren bidez, kargu eta funtzionario eskudunak lantaldera etor daitezen eskatu ahalko du, bai eta beharrezkoak diren txostenak egin daitezen ere. Orobat eskatu ahalko du beste aditu batzuk ere etor daitezen.

Seigarrena. Lantaldeak lan egiteko plana ezarriko du, eta lanak behar bezala egiteko beharrezkotzat jotzen dituen agerraldi eta jarduerak finkatuko ditu. Plan hori Legebiltzarreko Mahaiari jakinaraziko dio.

Zazpigarrena. Lantaldeak agindu zaion lana bukatu arte eginen du lan, eta lan hori 2013ko ekainaren 30ean bukatu beharko du.

Zortzigarrena. Erabaki hau Nafarroako Parlamentuko Aldizkari Ofizialean argitaratzea.

Iruñean, 2013ko otsailaren 5ean

